«EcoQolday» жөнінде баяндама
Қайырлы күн құрметті Мәжіліс депутаттары!
Уақыт бөлгеніңіз үшін алғыс айтқым келеді. Менің баяндамам жақын арада белсенді жұмыс істей бастайтын екі қызмет бағытына арналған.
Бірінші. 2024 жылғы 5-ші ақпаннан бастап Ecoqolday автоматтандырылған жүйесі жұмыс істей бастады, оның Ережесі Экология және табиғи ресурстар министрінің 2023 жылғы 27 қарашадағы №332 бұйрығымен, ал тарифтер 2023 жылғы 29 желтоқсандағы Үкіметтің №1250 қаулысымен бекітілген.  
Осылайша, жасыл даму әрекеттері заңнамамен қатаң реттеледі және Біз Бағдарлама операторының функцияларын жүзеге асырамыз.

Екінші. Жақын арада өңірлерді материалдық-техникалық жарақтандыру жөніндегі жобаларды қаржыландыру басталады.

EcoQolday мақсаты өндірушілердің кеңейтілген міндеттемелеріне жататын қалдықтарды жинау, тасымалдау және қайта өңдеумен айналысатын кәсіпорындарды қолдау болып табылады.

EcoQolday қалдықтарды басқару саласындағы бизнес-процестерді жеңілдетеді, елдегі экологиялық жағдайға оң әсер етеді.
Анықтама: 2021 жылы 6,1 млрд теңге төленді, оның ішінде:

- автокомпоненттер: 47,2 мың тонна жиналып, қайта өңделген. 1,1 млрд теңге төленген
- қаптама (пластик, картон, шыны): 120,6 мың тонна жиналып, 93,2 мың тонна қайта өңделген. 5,0 млрд теңге төленген
Жүйе бойынша атқарылатын міндеттер мынадай бірнеше салаға бөлінеді (қалыптастырушы (яғни қалдық шығарған тұрғын), жинаушы, тасымалдаушы және қайта өңдеуші):

1. Қалдық жиналған кезде жеке немесе заңды тұлға мобильді қосымша арқылы жүйеге тіркеліп, жиналған қалдықты сататыны туралы өтініш қалдырады.

2. Одан әрі, жинаушылар өз бағаларын ұсынады және қалдық қалыптастырушыдан сатып алады.

Жинаушылар ай бойы жинаған қалдық туралы деректі (қалдықты жинаған орынды көрсетіп) «EcoQolday» жүйесіне енгізеді және отандық қайта өңдеушілерге оны сататыны туралы хабарландыру жариялайды. 
3. Ал, қайта өңдеушілер осы жиналған қалдықты сатып алу үшін бағасын ұсынады. Жинаушылар көңілінен шыққан сатып алушымен келісім-шарт жасайды. 
4. Одан кейін жинаушы қалдықтарды тасымалдау жөнінде хабарландыру шығарады. Қалыптастырушы, яғни қалдық шығарушы тасымалдаушыны дербес таңдайды. Сонымен қатар қайта өңдеушіге дейін қалдықты жеткізу туралы шарт жасасады.

5. Қайта өңдеуші сенімді салмақ өлшейтін құрал арқылы тасымалдаушыдан қалдықты қабылдап, қалдықты қабылдағаны жөнінде актіге қол қояды.

6. Осындай процестерді аяқтағаннан кейін қалыптастырушылар мен қайта өңдеушілер белгіленген мерзімде операторға есеп жіберуге құқылы. Соның негізінде төлем жасалады.
Анықтама: жинаушылар аяқталған айдың есебін келесі айдың 15-не дейін, ал, қайта өңдеушілер толған тоқсанның есебін келесі айдың 25-не дейін есеп беруі керек.

Бұл процес ақпараттық жүйеге тіркелген барлық пайдаланушылар үшін қол жетімді.
Анықтама: автокомпоненттер мен электр жабдықтарының қалдықтарын жинау мен қайта өңдеуді жүзеге асыратын кәсіпорындар жүйеде бір тұлға ретінде әрекет етеді. Бірнеше заңды тұлға жұмыс істейтін қаптама қалдықтарын жинау мен қайта өңдеу саласына қарағанда айырмашылығы осы.

Баға саясаты және жүйеге қатысушылардың бизнес-процесі нарықтық қатынастармен реттеледі.

Оператордың міндеттері:

1) қатысушылар үшін платформа ұсыну;

2) қатысушыларды тексеру және тіркеу;

Жүйеге тіркелу үшін негізгі құжаттарды жүктеу қажет, мысалы:

- мемлекеттік тіркеу туралы анықтама;

- рұқсат беру құжаттары;

- қажетті жабдықтың болуын растайтын құжаттар.

3) Үкімет бекіткен төлем мөлшерінде қалдықты жинау, тасымалдау және қайта өңдеу үшін төлем жасайды.

Қалдықты қалыптастырушылар және қайта өңдеушілермен Оператор «Ecoqolday» жүйесінде қалыпты үлгідегі шартқа қол қояды. Соның негізінде оператор төлем жасайды.

Мысалы, 2024 жылы 1 тонна полимер (пластикалық) қаптамаға 67 мың 379 теңге (18,25 АЕК) төленеді, оның ішінде:

- алым 33 413 теңге (9,05 АЕК)

- тасымалдау 27 358 теңге (7,41 АЕК)

- қайта өңдеу 6 609 теңге (1,79 АЕК).

Анықтама: қалдықтарды жинау мен қайта өңдеудің өзіндік жүйесін қолданатын өндірушілер мен импорттаушылар, сондай-ақ ҚТҚ шығарғаны үшін тарифтер алатын қоқыс шығаратын ұйымдар, сұрыптау кешендері мен полигондар төлем алмайды.

2024 жылы бұл мақсатқа 7,6 млрд теңге жоспарланған.

Жаңа айтқанымдай, төлемдердің барлық мөлшері нақты белгіленген.

Қосымша инфрақұрылымды дамыту және қалдықты басқару саласындағы мемлекеттік экологиялық саясатты іске асыру үшін Республика бойынша қалдықты жинау, тасымалдау және қайта өңдеу технологияларын енгізу, қалдықты қайта өңдейтін зауыттар салу, ұйымдардың материалдық-техникалық базасын жетілдіруге арналған жобаларға 200 млрд теңге бөлу жоспарланған.

Қаржыландыру "Өнеркәсіпті дамыту қоры" АҚ арқылы 3%-дан аспайтын жылдық сыйақы мөлшерлемесімен 3 жылдан 15 жылға дейінгі мерзімге қайтарымымен жүзеге асырылады.  
Осы жеңілдетілген қаржыландыруды алу үшін өтініш берушілер 20% мөлшерінде бастапқы жарна, оның ішінде 10% ақшалай қаражатпен беру қажет.

Бұл шара 2030 жылға қарай 40% және 2050 жылға қарай 50% көлемінде қатты тұрмыстық қалдықтарды қайта өңдеудің нысаналы деңгейімен Қазақстан Республикасының "жасыл экономикаға" көшуі жөніндегі тұжырымдаманы іске асырудағы тағы бір қадам болып табылады.

Қазір «Жасыл даму» АҚ құны 273 млрд теңгені құрайтын екі жоба портфелі жасақталды, онда:

- 9 өңірде 96 млрд теңгеден астам, пысықтау деңгейі жоғары 13 жоба пысықталды (жыл сайынғы жалпы өнімділігі 1,2 млн. тонна болатын 8 қоқыс сұрыптау кешені және өнімділігі жылына 556 мың тоннаны құрайтын қалдықтарды қайта өңдеу жөніндегі 5 зауыт). 

Анықтама: Астана және Шымкент қалаларында, Атырау және Қостанай облыстарында 2 жоба. Павлодар, Алматы, Ақмола, Қызылорда және Ақтөбе облыстарындағы 1-ші жоба. ​

- пысықтаудың бастапқы кезеңінде 6 өңірде 176 млрд теңге сомасына, қоқыс сұрыптау кешендерінің құрылысы бойынша 6 жоба қарастырылуда (жылдық өнімділігі 1,85 млн тонна). 

Анықтама: Астана және Алматы қалаларында, Алматы, Ақтөбе, Шығыс Қазақстан облыстарында және Ұлытау облысында 1-ші жоба бойынша. ​

Осы жерде ерекше атап өту керек. Облыс әкімдіктері коммуналдық қалдықтарды басқару жөніндегі бағдарламаларын дайындағанда контейнерлерге, қоқыс шығаратын арнайы техникаға және қайта өңдеу зауыттарына қаржыландыру көзін көрсетіп, оның ішінде қанша қаржы «Жасыл даму» АҚ қаражаты есебінен бөлінетіні көрсетіледі.
2023 жылғы 26 қыркүйекте өткен Үкімет отырысында 2023 жылғы қараша айының 1 дейін жергілікті атқарушы органдар коммуналдық қалдықтарды басқару жоспарын бекітуі керек деп  Премьер-министр тапсырма берген болатын.
Коммуналдық қалдықтарды басқару бағдарламасын әзірлеу туралы әдістеме Экология министірінің 2023 жылғы 18 мамырдағы №154 бұйрығымен бекітіліп, басшылыққа алу үшін жергілікті атқарушы органдарға ұсынылған. 
Анықтама: коммуналдық қалдықтарды басқару жоспарын бекітілген:

- Ақтөбе, Павлодар, Екібастұз қалаларында;

-Сандықтау (Ақмола облысы), Қарасу және Ұзынкөл (Қостанай облысы), Тереңкөл және Ақкөл (Павлодар облысы) аудандарында. 

Әкімдіктерден жинақталған деректер бойынша өңірлердің қажеттілігі: 
- 82 мыңнан астам контейнер; 
- 935 қоқыс таситын көлік; 
-107 қоқыс сұрыптау желілері мен зауыттар. ​
Осы бағдарламалар негізінде «Жасыл даму» АҚ өңірлік жобаларды әрқашан қолдау жасайды. Сөйтіп барлық өңіріндегі қалдықтарды басқару саласының инфрақұрылымын дамытуға тікелей ықпал етеді. 
Сонымен қатар, министрлікпен бірлесіп «Жасыл даму»   АҚ-ы 604 қаулыда белгіленген механизмге ұқсас коммуналдық қалдықтарды басқару бағдарламалары шеңберіндегі жобаларды Екінші деңгейдегі банктер арқылы қаржыландыруды көздейтін жүйелі шараларға қатысты Экология кодексіне түзету енгізуді ұсынды.

Бұл шаралар еліміздің барлық өңірлерінде қалдықтарды басқару саласындағы инфрақұрылымды дамытуға мүмкіндік береді.
Назар қойғандарыңызға үшін рахмет! 
Сұрақтарға жауап беруге дайынмын!  
